
Gagnlegar upplýsingar þegar kemur að 
brjóstagjöf fyrir börn með Downs-heilkenni 
  
 
Til hamingju með barnið!  Mundu að brjóstamjólk er yndisleg gjöf fyrir barnið. 

Grunnatriði þegar kemur að brjóstagjöf 
 
Öll börn njóta góðs af bæði brjóstagjöf og brjóstamjólkinni sjálfri. 

Brjóstagjöf getur meðal annars: 

• Stuðlað að augn- og heilaþróun  

• Dregið úr líkum á skyndilegum ungbarnadauðaheilkennum (SIDS) 

• Bætt samhæfing munns og tungu, sem mun jafnframt hjálpa þegar kemur að talfærni 

• Myndað sérstök tengsl milli barns og móður 

Brjóstagjöf er þó sérstaklega jákvæð fyrir börn með Downs-heilkenni vegna þess að: 

• Börn með Downs-heilkenni eiga í meiri hættu á að fá sýkingu en líkami móðurinnar framleiðir mótefni sem hún 
sendir til barnsins á meðan á brjóstagjöf stendur. Þau mótefni hjálpa til við að vernda barnið gegn sýkingu. 

• Brjóstamjólk er auðmelt og er mjög gagnleg fyrir ungabörn sem geta átt við magavandamál að stríða tengd Downs-
heilkenninu. 

• Húðsnertingin sem á sér stað við brjóstagjöf hjálpar til við að örva þau börn sem eru með veika vöðva.  

Að byrja: 

Brjóstagjöf þarfnast þolinmæði og það getur tekið tíma fyrir barn að venjast því. Að byrja eins vel og hægt er mun hjálpa 
bæði þér og barninu að ná sem mestum árangri. 

• Reyndu að byrja með brjóstagjöf eins snemma eftir fæðingu og hægt er. 

• Gott er að viðhalda eins mikilli húðsnertingu og hægt er. Líkamssnertingin hjálpar til við að auka hormónin sem 
koma með brjóstagjöf. Líklegt er að barnið byrji að róta eða nudda við brjóstið og nái betri tökum í gegnum 
líkamssnertingu.  

• Gefðu barninu nóg að drekka, gjöf ætti að vera 8 til 12 sinnum á 24 klukkustunda millibili, þar með talið á nóttunni. 

• Passaðu að þér líði vel áður en þú byrjar að gefa. 



 

• Passaðu að líkami og haka barnsins hafi góðan stuðning. Þetta er sérstaklega gagnlegt fyrir börn sem hafa litla 
vöðvaspennu. Hjúkrunarfræðingar geta hjálpað þér með þetta á spítalanum. 

• Gott er að vita hvert á að leita til að fá aðstoð og stuðning eftir að hafa yfirgefið fæðingardeildina.  

 

Er barnið að fá nægilega mikið af mjólk? 

Þú getur verið viss um að barnið fái nægilega mikið af mjólk með því að passa upp á eftirfarandi atriði:  

• Gjöf ætti að fara fram 8 til 12 sinnum á hverjum sólarhring. 

• Eftir viku ætti barnið þitt að vera með 6 til 8 blautar bleyjur á dag og gular og mjúkar hægðir þrisvar sinnum á dag.  

• Barn, sem er með Downs-heilkenni, ætti að þyngjast um 110 grömm í hverri viku.  

 

Áskoranir við brjóstagjöf 
 
Börn sem eru með Downs-heilkenni geta átt í erfiðleikum þegar kemur að brjóstagjöf. Það eru nokkrir hlutir sem þarf að 
hafa í huga til að ná sem mestum árangri. 

Lítil vöðvaspenna 

Barnið þitt gæti verið með litla vöðvaspennu eða veika vöðva, sérstaklega í kringum tunguna og varirnar. Til að hjálpa 
börnum með litla vöðvaspennu á meðan brjóstagjöf fer fram, er hægt að: 

• Styðja vel við bæði líkama og höku barnsins 

• Nota höndina til að styðja við höfuðið á barninu. Of mikið álag við höfuðið getur þó valdið lélegri læsingu milli 
brjósts og munns.  

Svefn 

Barnið þitt gæti verið meira syfjað en vanalega og gæti það haft áhrif á gjafartíma. Börn sem sofna fá heldur ekki nógu mikið 
af mjólk, sérstaklega hindmjólk. Hindmjólkin er með auka fitu og hitaeiningar sem hjálpar barninu þínu að vaxa. 

• Gott er að dimma ljósin í herberginu svo barnið þurfi ekki að loka augunum. 

• Fjarlægðu öll fötin nema bleyjuna til að halda barninu vakandi 

• Þvoðu andlit barnsins með blautum klút 

• Strjúktu barnið varlega og talaðu við það á meðan á gjöf stendur 

• Þjappaðu og nuddaðu brjóstið á meðan þú ert með barn á brjósti. Þetta mun hjálpa mjólkinni að flæða og mun 
viðhalda áhuga barnsins á brjóstagjöf 

Tungan 

Börn með Downs-heilkenni geta verið með útstæða tungu sem þrýstir á geirvörtuna. Til að komast hjá þessu vandamáli er 
gott að: 



 

• Bíða þar til barnið opnar munninn breitt (eins og í miðju geispi) og tungan er niðri 

• Ýttu varlega niður á höku barnsins til að opna kjálkann. Þetta mun hjálpa tungunni að þrýsta fram á við 

• Kenndu barninu hvernig á að halda tungunni niðri. Settu vísifingur þinn á miðjuhluta tungunnar, ýttu niður og 
dragðu fingurinn varlega út. 

• Leyfðu barninu þínu að sjúga á fingri þínum svo það nái taktföstu sogi í stað þess að bíta. 

 

Hvað ef barnið mitt nær ekki að taka brjóstamjólk? 

Sum börn ná ekki að taka brjóstamjólk á meðan þau eru uppi á fæðingardeild. Læknar, hjúkrunarfræðingar og ljósmæður 
geta hins vegar hjálpað þér að búa til áætlun til að tryggja að barnið þitt fái alla þá næringu sem það þarf til að vaxa. Eftir að 
hafa yfirgefið fæðingardeildina munt þú líka hitta barnalækna sem geta aðstoðað þig við einstakar breytingar á áætluninni 
samkvæmt þörfum.  

Á þessum tíma er mikilvægt að safna mjólk og eiga nóg til. Ef barnið þitt er til dæmis ekki á brjósti geta 
heilbrigðisstarfsmenn kennt þér að nota rafmagnspumpu. Á endanum verða hins vegar ekki öll börn á brjósti en að gefa 
barninu þínu brjóstamjólk úr dælu er mjög gott fyrir barnið sjálft.  

 

Stuðningur 
Hjúkrunarfræðingarnir á fæðingardeildinni geta hjálpað þér þegar kemur að brjóstagjöf. Þær geta 
einnig skipulagt heimsóknir til að hjálpa þér með brjóstagjöfina. Því meiri stuðning sem þú færð því 
meiri árangri munu þú og barnið þitt ná.  
Það er mikilvægt að hafa samband við barnalækninn þinn til að athuga hvort það sé einhver sem gæti 
hjálpað þér eða bent þér á einhvern á meðan þú ert með barn á brjósti. Gott er að spyrja ef þú hefur 
einhverjar spurningar.  
 


